ЗАКОН
за изменување и дополнување  на Законот за исплата на платите во Република Македонија
( "Службен весник на Република Македонија" бр. 161/08)
Член 1
Во Законот за исплата на платите во Република Македонија ( "Службен весник на Република Македонија" бр. 70/94, 62/95, 33/97, 50/2001, 26/2002,  46/2002, 37/2005 и 121/2007),   членот 3 се менува и гласи:
                                                  “ Член 3
Работодавачот од членот 2 на овој закон, почнувајќи со исплатата на платите за  јануари 2009 година, утврденото право  на нето плата со овој закон за декември 2008 година го зголемува за износот на пресметаниот данок од плата, задолжителните социјални придонеси, согласно со пропишаните законски стапки за  декември 2008 година и за износот на трошоците поврзани со работа по основа на исхрана  за време на работа и превоз до и од работа,  пресметани согласно со  закон, колективен договор и договор за вработување.  

 Правото од став 1 на овој член,  месечно може да се зголеми до 50% од остварената стапка на пораст на трошоците на живот во тековниот во однос на претходниот месец, во рамките на обезбедените средства. 

По исклучок од став 1 и 2 на овој член, почнувајќи со исплатата на платите од  јануари 2009 година, корисниците на Буџетот  на Република Македонија, јавните здравствени установи, корисниците на локалната самоуправа, буџетите на: Фондот за пензиско и инвалидско осигурување на Македонија, Фондот за здравствено осигурување на Македонија, Агенцијата за државни патишта и Агенцијата за вработување на Република Македонија, утврденото право на нето плата согласно со  овој закон за декември 2008 година го зголемува за износот на пресметаниот данок од плата, задолжителните социјални придонеси, согласно со  пропишаните законски стапки за  декември 2008 година и за износот на трошоците поврзани со работа по основа на исхрана  за време на работа и превоз до и од работа,  пресметани согласно со закон, колективен договор и договор за вработување, a во рамките на обезбедените средства”. 
                                                   Член 2

По членот 3-а се додава нов член 3-б, кој гласи:

“Член 3

Утврденото право на  плата согласно овој закон, може да се зголеми во случаи на организациони промени кај работодавачот, промени во квалификационата структура на вработените,  промени во висината на додатокот за работен стаж на вработените, со цел да не дојде до намалување на правото на плата на вработените, по претходно потврдена пресметка од министерот за труд и социјална политика во согласност со министерот за финансии “. 
Член 3 
Во членот 5 бројот “65%” се заменува со бројот “50%”. 
                                                     Член 4
Во целиот текст на Законот  зборот “нето” се брише, освен во член 9. 
                                                    Член 5
Неисплатените плати за месец декември 2008 година и неисплатените плати до 31 декември  ќе се исплатуваат согласно прописите кои важеле до денот на примената на овој закон. 
Член 6

Овој закон влегува во сила со  денот на објавување  во "Службен весник на Република Македонија", а ќе се применува со исплатата на платите за јануари 2009 година.  
